2009-2010 оқу жылының 15-қазан күні №24 жалпы орта білім беру мектебінің 6ә сыныбында тәрбие сағаты болып өтті.

   Тақырыбы: Жасөспірім және заң

   Мақсаты: Оқушылардың құқықтық білімін жетілдіру

   Қай мемлекет болмасын баланың өз отбасында дұрыс тәрбие алып,азамат болып жетілуіне жағдай жасайды.Халықаралық заңдар нормаларына сәйкес он сегіз жасқа толмаған адам бала деп танылады.Балалар құқығын қорғау ҚР заңдары арқылы ғана емес,халықаралық заңдар арқылы жүзеге асады.Соның ішіндегі ең негізгі құжат Балалар құқығы туралы Конвенция.

  Балаларға қатысты құқықтардың шеңбері өте кең.Солардың негізгі деген түрлеріне тоқталайық.

   9-бап.Баланың даралық ерекшелікке және оны сақтау құқығы

      Әрбір бала туған сәтінен бастап аты,әкесінің аты,тегі,ұлты және азаматтығы болуына құқылы,ал ҚР заң актілерінде көзделген жағдайларда оларды сақтауға құқылы.

  10-бап.Баланың өмір сүруге, жеке басының бостандығына,қадір-қасиетіне және жеке өміріне қол сұғылмауға құқығы

     1.Әрбір баланың өмір сүруге,жеке басының бостандығына,қадір-қасиетіне және жеке өміріне қол сұғылмауға құқығы бар.

     2.Мемлекет баланың жеке басына ешкімнің тиіспеуін қамтамасыз етеді,оның тәнін және(немесе) жанын жәбірлеуден, адамдық қадір-қасиетін қатігездікпен, дөрекілікпен қорлаудан, кемсітуден, жыныстық қатынас сипатындағы әрекеттерден,баланы қылмыстық іс-әрекетке және қоғамға жат әрекеттер жасауға тартудан және оны адам және азаматтың ҚР Конституциясында бекітілген құқықтары мен бостандығына қысым жасаудың өзге де түрлерінен қорғауды жүзеге асырады.

  8-бап.Баланың денсаулық сақтауға құқығы

  1.Әрбір баланың денсаулық сақтауға бұлжымас құқығы бар.

  2.Мемлекет дені сау бала тууды қамтамасыз ету үшін ананың денсаулығын сақтау жөнінде жағдайлар жасайды.

    (Қазақстан Республикасының Заңы.Қазақстан Республикасындағы Баланың құқықтары туралы)

  14 жасқа дейінгі кәмелетке толмағандар әрекетке қабілетсіз деп танылады.Олардың  атынан ата-аналары немесе қамқоршылары заңдық әрекеттерді іске асырады.14-тен 18-ге дейінгі кәмелетке толмағандар мәмілелерді(заңдық әрекеттер)ата-аналарының немесе қамқоршыларының келісімімен жүзеге асырады.Егер мәміле жазбаша түрде жасалса,онда ата-анасы да оны іске асыруға жазбаша келісім беруге тиіс.

  14-тен 18 жасқа  кәмелетке толмағандардың өз табысы,стипендиясы,басқа да кірістері болса,олар оған өз бетінше иелік етуге құқылы.Олар сонымен бірге ұсақ тұрмыстық мәмілелер жасауға құқылы.

Егер кәмелетке толмаған адам өз әрекетімен өзіне зиян келтірсе,онда қамқоршы және қамқорлық көрсететін орган аталған құқықты шектей алады.

   Мысалы,12жастағы Олжастың ата-анасы,егер ол жақсы оқыса,әрқашан ұсақ шығындарға арналған ақшадан тарылмайтынына уәде берген.Олжас ата-анасы бөлген ақшаға балалар энциклопедиясын сатып алған.Өзі сияқты 12жастағы досы Серікте әртістердің суреті бар қағаздар жиынтығы бар екенін көрген.Серіктің ұсынысы бойынша олар энциклопедия   мен қағаздарды айырбастаған.

      Мұндай айырбасқа не айтар едіңдер?

   Балаларға қатысты құқықтармен қатар міндеттер де қарастырылған.Кез-келген заңсыз әрекет үшін жауапкершілік туындайды деген қорытынды шығады.14жасқа дейінгі кәмелетке толмағандар үшін ата-аналары жауап береді. 14-тен 18-ге дейінгі    кәмелетке толмағандар өздерінің әрекеттерінен келтірілген зиян үшін өздері жауап береді.

     Мысалы, 15жасар Қайрат өз үйінің жанында жаттығып  жатқан.Қайрат допты алысқа теуіп жіберді.Доп абайсызда қарсы беттегі дүкеннің терезесін сындырды.Күзетшілер жүгіріп шығып,олардың бірі Қайратты қатты ұрып жіберді.Оны директорға алып келіп,ата-анасын шақыртты.Оларға шығынның орнын толтыру керектігін айтқан.Оның ата-анасы үйге барып,Қайраттан мән-жайды сұрап білгеннен кейін зиянның орнын толтырудан бас тартып,Қайратты емдетуге кететін шығынның орнын толтыруды талап еткен.Өйткені күзетшінің соққысынан оның миы шайқалған.

     Дауласушыларға төрелік айтуға тырысыңдар. 

                                                           Сынып жетекшісі: Тумабаева Г. С.
